
BANDO 

 

Secundino García Casal, alcalde do Concello de San Sadurniño. 

 

FAI SABER: 

 

Que a situación dos nosos recursos hídricos no concello de San Sadurniño é, ata o 
de agora, estable  

Non obstante, a persistencia de condicións meteorolóxicas adversas, con 
temperaturas elevadas e unha escaseza notable de precipitacións durante os 
últimos meses, unida á declaración de prealerta por escasez de auga por parte da 
Xunta de Galicia para a nosa zona, pon de manifesto un risco certo de que a 
situación poida empeorar nas próximas semanas. 

A responsabilidade e a colaboración de toda a cidadanía son fundamentais para 
garantir a xestión eficiente dos recursos naturais e para evitar ter que adoptar, no 
futuro, medidas máis severas que poidan afectar ao normal desenvolvemento da 
vida cotiá. 

Polo exposto, este Concello fai un chamamento á veciñanza e a todas as persoas 
que residan ou se atopen no noso concello para que, dende hoxe mesmo, adopten 
un uso responsable e racional da auga, evitando calquera tipo de malgasto ou 
consumo innecesario. 

 

MEDIDAS DE AFORRO RECOMENDADAS 

 

Recoméndanse especialmente as seguintes medidas, doadas de poñer en práctica 
no día a día: 

 

• Limitar o baldeo para a limpeza de propiedades particulares e vehículos. 

• Non encher piscinas nin deixar correr as mangueiras cando se lave o coche 
ou se regue. 

• Optimizar o uso da auga para a alimentación animal e para a rega de hortas 
e xardíns, aproveitando as horas de menor calor (noite ou primeira hora da 
mañá) para evitar perdas por evaporación. 

• Vixiar e reparar posibles fugas nas instalacións domésticas, comunitarias e 
públicas. 

• Instalar dispositivos de aforro en billas, duchas e cisternas. 

• Utilizar a lavadora e o lavavaixelas só cando estean completamente cheos e, 
se é posible, en programas económicos ou de baixo consumo. 

• Pechar o grifo mentres se cepillan os dentes, se lava as mans ou se xaboa 
na ducha. 

• Recoller e almacenar augas pluviais cando sexa posible, para usos non 
potables como a rega. 



 

COMPROMISO MUNICIPAL 

 

O Concello de San Sadurniño, pola súa parte, comprométese a: 

• Minimizar os consumos municipais que non sexan esenciais, como o baldeo 
de rúas ou a rega de parques e xardíns públicos. 

• Informar puntualmente á veciñanza de calquera cambio na situación que 
poida obrigar a adoptar medidas máis restritivas. 

 

ENTRADA EN VIGOR 

 

Este Bando entrará en vigor no mesmo día da súa publicación no Taboleiro de 
Anuncios do Concello e na páxina web municipal, e permanecerá vixente mentres 
as circunstancias o aconsellen. 

 

En San Sadurniño, a 11 de setembro de 2026. 

 

O Alcalde, 

 

Asdo.: Secundino García Casal 


